
盲老公

作者：楊維楨　元末明初

本作品收錄於《列朝詩集/甲前07》

:刺拜住哥臺長。戊戌十月二十三日，黨海寇，用壯士椎殺之。邁里古思將黃中禽拜住，

盡戮其家。

盲老公，侍御史，崇臺半面呼天子。

白米紅鹽十萬家，鳳笙龍管三千指。

門前養客皆天驕，一客解散千黃苗。

太阿之枋忽倒擲，槌殺義鶻招群梟。

一客死，百客辱。萬夫怒，一夫獨。

生縛老盲來作俘，百口賤良一日戮。

獨遣小娥年十五，腰金買身潛出戶，馱作倡家馬。

此作品在全世界都属于公有领域，因为作者逝世已经超过100年，且作品于1931年1月1日

之前出版。

